
 Reykjavík 21. júlí 2020 
  
 
 

UMSÖGN 

 

SKERJAFJÖRÐUR Þ5 

 

 

Tillaga umhverfis- og skipulagssviðs, og skipulagsfulltrúa var lögð fram 1. júlí 2020 að nýju 

deiliskipulagi fyrir Nýja Skerjafjörð. Tillagan gerir ráð fyrir 1. áfanga að uppbyggingu um 700 íbúða, 

leikskóla, grunnskóla, bílageymsluhúsi, verslun, þjónustu og útivistarsvæðum. 

 

Tillagan gerir ráð fyrir nýjum vegtengingum til austurs, suður fyrir Reykjavíkurflugvöll, sem er 

eingöngu ætluð almenningssamgöngum, gangandi og hjólandi vegfarendum. 

 

Lagðir voru fram deiliskipulags-, skýringar- og skuggavarpsuppdrættir ASK Arkitekta, EFLU og 

Landslags dags. 26. júní 2020, greinargerð og almennir skipulagsskilmálar dags. 26. júní 2020, 

sérskilmálar dags. 26. júní 2020, hönnunarleiðbeiningar dags. 26. júní 2020, skýrsla Minjasafns 

Reykjavíkur nr. 161 frá 2013 (byggðakönnun, fornleifaskrá og húsakönnun), drög að skýrslu 

Borgarsögusafns Reykjavíkur nr. 204 frá 2020 (fornleifaskrá og húsakönnun), fjórir undirritaðir 

samningar: samkomulega um skipulag og uppbygging á landi ríkisins við Skerjafjörð dags 1. mars 

2013, samkomulag um endurbætur á aðstöðu fyrir farþega og þjónustuaðila á Reykjavíkurflugvelli 

dags. 19. apríl 2013, samkomulag um innanlandsflug dags. 25. október 2013 og kaupsamningur og 

afsal í framhaldi af formlegri lokun ríkisins á norður/suður og austur/vestur flugbrautar (braut 

(06/24) á Reykjavíkurflugvelli dags. 11. ágúst 2016. Jafnframt voru lögð fram ítargögn: skýrsla EFLU 

um jarðkönnun og mengunarrannsóknir í jarðvegi skerjafjarðar dags. 29. janúar 2019, skýrsla EFLU 

um hljóðvist dags. 12. september 2019, samgöngumat EFLU dags. 26. júní 2020, skýrsla EFLU um 

vindgreiningu dags. 7. janúar 2020, minnisblað EFLU vindgreining - viðauki A dags. 16. júní 2020, 

minnisblað EFLU Vindgreining - viðauki B dags. 26. júní 2020 og minnisblað EFLU vegna færslu 

skipulagsmarka (áhrif færslu skipulagsmarka á umferð, hljóðvist og vindafar) dags. 26. júní 2020. 

 

Tillagan fellir úr gildi eldra deiliskipulag Reykjavíkurflugvallar frá 16. janúar 1986, breytt 1999. 

Spurningar sem bárust í tengslum við almennan kynningarfund skipulagsfulltrúa 3. júní 2020 

vegna uppbyggingar nýrrar íbúabyggðar í Skerjafirði ásamt svörum skipulagsfulltrúa. 

 

 

1. Ég er búsett á Einarsnesi 44. Sjálf ólst ég upp í hverfinu við Skildinganes 8 og var ákaflega 
hamingjusöm að flytja aftur á æskuslóðirnar árið 2016. En sú ánægja átti eftir að breytast í kvíða 
vegna fyrirhugaðra framkvæmda. 
 

Ég tek fram að ég er ekki mótfallin hverfinu sjálfu, sem lítur vel út á mynd, en umferðin í gegnum 

Einarsnes getur ekki verið meiri en hún er nú. 

 

Það er gert ráð fyrir um 7000 bílum á sólarhring og það er galið! Ég sendi fyrirspurnir á nokkra 

borgarfulltrúa sl. vetur og í fyrstu var verið að bera saman við Birkimel. Ég benti á að það býr í 

rauninni enginn við Birkimel því fólk sem er búsett þar býr í raun við Espimel og hefur nokkrar 

leiðir til að komast heim til sín og umferðin um Birkimel truflar ekki heimilislífið. Í bæklingnum 

hefur Birkimelur verið tekinn út en í staðinn eru Nesvegur og Skeiðarvogur teknir til 

samanburðar. Það er alveg jafnvitlaust því íbúar við báðar götur hafa fleiri en eina leið til að 

komast heim til sín og umferð truflar ekki mikið íbúana. 

 

Einarsnesið er eina leiðin fyrir íbúa Skerjafjarðar til að komast til og frá heimili. Ég bendi á að ef 

t.d. yrði bruni í húsi, sem ekki er langt síðan að gerðist, þá gæti það tafið fyrir slökkviliði að 

komast á vettvang að ég tali ekki um ef þörf er á sjúkrabíl eða lögreglu.  

 

Við sem búum austan við Bike Cave leggjum bílum okkar við hús okkar eða við girðinguna við 

flugvöllinn. Mér er spurn hvar við eigum að leggja bílunum við þessar breytingar. 

 

Að lokum. Ég hef aldrei skilið þá ákvörðun að beina hjólaumferð um Einarsnesið í stað þess að 

hafa hana meðfram sjónum eins og var. Við Bauganes hættir hjólastígurinn og fólk hjólar á 

götunni í átt að Nauthólsvík. Þetta er síaukin umferð og oft stórir hópar á ferð. Auk þess er afar 

algengt að þó að það séu hjólastígar beggja megin eins og frá Bauganesi og um Suðurgötuna, þá 

hjólar fólk engu að síður á veginum. 

 

Ég fylgist mjög vel með umferðinni hér við Einarsnes því ég horfi á hana daglega út um 

eldhúsgluggann. Á sumrin bætast við bifhjólin í hópum sem stoppa í Bike Cave ásamt 

hjólreiðarfólki. Það er fínt að hafa líf í götunni, en það má ekki bæta við umferðina. 

 



 

Reykjavíkurborg 
Umhverfis- og skipulagssvið 

 

   Borgartún 12 – 14 / 105 Reykjavík / Sími 411-1111 / 
www.reykjavik.is 

Blaðsíða | 3 

SVÖR: Það er ánægjulegt að heyra að þú sért ekki mótfallin hverfinu nýja sem slíku, þ.e. 

viðbótinni við íbúabyggð Gamla Skerjafjarðar. 

Hvers vegna er hjólaumferð ekki lengur merkt með ströndinni eins og var? 

Þessi útfærsla var valin vegna ört vaxandi umferðar gangandi og hjólandi með ströndinni. Ákveðið var 

að aðskilja þessa tvo ferðamáta eins og kostur er. Núverandi stígur við ströndina verður því áfram fyrir 

gangandi vegfarendur og þá sem vilja hjóla þar sér til gamans á forsendum gangandi. Þeir sem 

hinsvegar nýta sér hjólreiðar sem almennan samgöngukost nýta göturnar eða hjólareinar í Einarsnesi 

til að komast leiðar sinnar án þess að trufla umferð gangandi. Núverandi lóðamörk og strandlína hindra 

tvöföldun stígsins meðfram ströndinni. Hjólreiðar munu fá sérreinar í Einarsnesinu þegar gatan tekur 

á sig nýja mynd. 

Aukin umferð um Einarsnes: 

Rétt er að umferð mun aukast um Einarsnes samfara nýrri íbúabyggð austan við núverandi byggð í 
Einarsnesi. Tölurnar sem vísað er til í spurningunni er miðað við fullbyggt svæði sem er stærra en það 
svæði sem deiliskipulagstillagan nær til. Í samanburði við aðrar götur í Reykjavík verður Einarsnes 
fremur róleg umferðargata. Umferðarlíkan sýnir að meðalferðatími í dag úr hverfinu er um ein og hálf 
mínúta og að það mælist vart breyting á þeirri tölu eftir að uppbyggingu líkur. Því er ólíklegt að 
neyðarumferð verði fyrir truflun frá núverandi horfi. Þar að auki opnast ný akstursleið 
almenningssamgangna til austurs í átt að Háskólanum í Reykjavík sem mun nýtast fyrir neyðarumferð. 
Hafa ber í huga að umferðartölur eru heildartölur fyrir sólarhringinn. Umferðin dreifist innan hans en 
algengt er að um 10-12 % af sólarhringsumferðinni sé á þeirri klukkustund sem umferðin er mest (er 
9 % á Einarsnesi í dag) sem skiptast líklega til helminga eftir átt.  
 

Rétt er að nú er bent á Nesveginn og Skeiðarvog til samanburðar til að gefa sem gleggsta mynd af 

umferðinni í fullbyggðu hverfi. Það er faglegt mat umferðarsérfræðinga á skrifstofu samgöngustjóra 

Reykjavíkurborgar sem hafa rýnt núverandi vegakerfi í Skerjafirði í samhengi við umferðaraukningu 

samfara nýju byggðinni að ekki muni skapast vandræðaástand. Núverandi útfærsla á Einarsnesi verður 

endurbætt með öryggi íbúa í huga, m.a. með húsagötu meðfram Einarsnesi líkt og er við Skeiðarvog í 

dag. 

Bílastæði í borgarlandi: 

Það er stefna gildandi aðalskipulags að fækka bílastæðum í borgarlandinu og gera borgarlandið um leið 

meira aðlaðandi fyrir fólk og styðja þannig við betra mannlíf, sbr. markmið sem birtast í köflum yfir 

Grænu borgina og Borg fyrir fólk. Almenningssamgöngukerfið verður um leið gert meira gildandi og 

skilvirkt, m.a. með tilkomu Borgarlínu – nýs hágæða almenningssamgöngukerfis. 

Rétt er að minna á að deiliskipulagstillagan (bæði deiliskipulagsuppdrættir og skilmálar) verður send út 

ásamt fylgigögnum (rannsóknum) til auglýsingar í ágúst og er athugasemdafresturinn einn og hálfur 

mánuður. Á þeim tíma gefst íbúum jafnt sem hagsmunaðilum kostur á að senda inn athugasemdir sem 

teknar verða til rýni og eftir atvikum meðferðar hjá sérfræðingum á skrifstofum skipulagsfulltrúa og 

samgöngustjóra Reykjavíkurborgar. 

2. Upphaflega var gert ráð fyrir 500 til 600 íbúum nú eru þær komnar upp í 1500 (og verða 
kannski fleirri þegar það verður byrjað að byggja). Þetta þýðir að um 8000 bílar verði í 
umferð um Einarsnes á dag. Það verður gífulega mikil lífsskerðing fyrir íbúa Einarsnes. 
Hefur verið tekið tillit til athugasemda íbúa Einarsnes? Það er þá þegar búið að þrengja 
vel að Einarsnesi og stundum vandræði með hraðakstur strætisvagna, þegar þeir mæta 
fóksbílum og hjólreiðamönnum liggur oft við slysum. 

 

SVÖR: Við samþykkt Aðalskipulags Reykavíkur 2010-2030 var gert ráð fyrir 120 m² á 

hverja íbúð. Nýjar íbúðir hafa almennt minnkað síðan sú samþykkt var gerð og er nú gert ráð 

fyrir um 90 m² á íbúð. Í nýju íbúabyggðinni verða íbúðir fyrir stúdenta, hagkvæmt húsnæði fyrir 

ungt fólk sem er í sínum fyrstu kaupum á eigin íbúðarhúsnæði auk leiguíbúða á vegum Bjargs 

íbúðafélags. Allt eru þetta aðilar sem leggja áherslu á minni íbúðir. 

 

Í gildandi aðalskipulagi er gert ráð fyrir umfangsmiklu atvinnunnuhúsnæði á reitnum en í tillögu að nýju 

deiliskipulagi er umfang atvinnuhúsnæði minnkað og fjöldi íbúðarhúsnæðis aukið. Heildar 

byggingarmagn helst hinsvegar óbreytt. Sjá svör að ofan við spurningu nr. 1 vegna núverandi 

Einarsness. 

 

3. Hvernig stendur á þessum hraða í uppbyggingu í kjölfar efnahagshrun vegna Covid-19. Er 
til pening peningur fyrir þessu?Afhverju liggur svona að byggja þessar íbúðir sem seljast 
ekki í dag eins og til dæmis nýbyggingingar á Kikjusandur og Valsvæðiðinu? 

 
SVÖR: Með stórum deiliskipulagsáætlunum líkt og tilfelli Nýja Skerjafirðar er jafnan horft til 

nokkurra ára, ekki mánaða. Vinna við undirbúning og vinnslu á deiliskipulagsuppdráttum, greinargarð 

og skilmálum að ógleymdum ýmsum rannsóknum tengdum uppbyggingaráformum, hefur staðið yfir 

frá 2017. Bæði Reykjavíkurborg og ríki brugðust við sóttfaraldrinum á þann hátt að bæta við fjármagni 

í ýmsar verklegar framkvæmdir. Með góðu má líta á þessar áætlanir sem uppgrip fyrir framtakssama 

aðila á Covid-19-tímum.  

 

4. Það er ekki hægt að sjá annað en að borgin er i stöðugri hriðjuverkastarsemi gagnvart 
Reykjavíkurflugvelli, nú þá þegar með þetta hræðilega Var hvergi sem var þrýst í gegn á 
með mjög svo ókaþólskri aðferð... jarðýtuaðferð! Og það sama er að gerast nú með "Nýja 
Skerjafjörð". Réttur þess sem flyst í nýt hús við hliðina á "hávæðasömu starfsemi, 
verksmiðja eða annað, hér flugvöllur", er enginn. 

 

SVÖR: Við vinnslu deiliskipulagstillögunnar var haft samráði við ISAVIA. Að beiðni ISAVIA var 

unnin rannsókn á áhrifum nýrrar byggðar í Skerjafirði á vind og voru niðurstöður hennar kynntar ISAVIA 

undir lok árs 2019. Niðurstöður gefa til kynna að áhrifin eru hverfandi. Benda má á að vindafarsskýrslan 

fyrir Skerjafjörð verður meðal fylgigagna með deiliskipulagstillögunni. Við vinnslu tillögunnar hefur 

verið tekið tillit til forsenda um flugferla og hindrunarfleti vegna flugstarfseminnar. 

Reykjavíkurflugvöllur mun geta starfað eins og áður eftir uppbyggingu nýrrar íbúabyggðar í Skerjafirði. 



 

Reykjavíkurborg 
Umhverfis- og skipulagssvið 

 

   Borgartún 12 – 14 / 105 Reykjavík / Sími 411-1111 / 
www.reykjavik.is 

Blaðsíða | 5 

Deiliskipulagstillagan (deiliskipulagsuppdrættir og skilmálar) verður send út ásamt fylgigögnum 

(rannsóknum) til auglýsingar í ágúst og er athugasemdafresturinn einn og hálfur mánuður. Á þeim tíma 

gefst íbúum jafnt sem hagsmunaðilum kostur á að senda inn athugasemdir sem teknar verða til rýni 

hjá sérfræðingum á skrifstofum skipulagsfulltrúa og samgöngustjóra Reykjavíkurborgar. 

5. Á myndunum sem þið látið fylgja eru verulega þrengt að flugvellinum. Ég man að oft hafi verið 
sagt að flugvöllurinn væri of nálægt byggð.... en með þessum skipulögðum skemmdarverkum, 
hefur borgin ákveði einróma að byggja upp í völlinn. Af ölum líkindum er borgin algjörlega sama 
um fyrirhugaða íbúða þessa svæðis. 

SVÖR:  Sjá svar við spurningu nr. 4. 

6. Hvaða fyrirtæki og einstaklingar hafa fengið lóðarvilyrði á þessu svæði og af hverju þeir voru 
valdi? Og hvernig voru þeir valdir? 

SVÖR: Félagsstofnun stúdenta er með samning um lóðarvilyrði við Reykjavíkurborg um 

uppbyggingu íbúða fyrir stúdenta í borginni. Sama gildir um íbúðafélagið Bjarg. Þessir aðila hafa fengið 

vilyrði um lóðir á svæðinu.  Haldin var hugmyndasamkeppni 2017 um „hagkvæmt húsnæði fyrir ungt 

fólk sem vill kaupa sína fyrstu íbúð“ og var félagið HOOS hlutskarpast. Aðilar þessir hafa hver um sig 

fengið vilyrði fyrir einni lóð / reit á deiliskipulagssvæði fyrsta áfanga. 

7. Finnst borgarstjóra það rétt að stunda verktakalýðræði og vera í samráði við þá en ekki íbúa? 
 

8. Í grein ykkar segir að 96 holur hafa verið notaðar eða athugað. Hvar er gagnsæi í þessu mikilvæga 
máli? Hver boraði, hvar var borað, hvað var rannsakað, hver rannsakaði? Hvar er skýrslan og 
vísindarlegar niðurstöður ? Hvað kostaði rannsóknin og hvernig er ætlunin að urða olíumengaða 
úrganginn? 
 

SVÖR: Samkvæmt jarðkönnunar- og mengunarrannsóknarskýrslu EFLU úr Skerjafirði voru alls 

96 holur (punktar) boraðar og/eða athugaðar. Þar of voru tekin 64 jarvegssýni í 63 holum og einnig 

voru tekin tvö vatnssýni til rannsókna í olíumengun. Skýrslan er talin upp í formála á meðal annara 

gagna sem hægt verður að nálgast þegar auglýsingarferli deiliskipulagstillögu fyrsta áfanga hefst með 

formlegum hætti. Mengaður jarðvegur er að hluta innan núverandi legu flugvallargirðingar á stað sem 

slökkvilið Reykjavíkurflugvallar hefur aðstöðu undir brunaæfingar. Í haust á að meta fýsileika þess í 

samvinnu við ISAVIA hvort færa megi jarðveg þennan til innan flugvallarsvæðisins á nýtt 

brunaæfingarsvæði slökkviliðs Reykjavíkurflugvallar. 

Vinna við greiningu á mengun í jarðvegi sem og hreinsun jarðvegsins fer fram með forsvaranlegum og 

faglegum hætti samkvæmt nýjustu viðurkenndri tækni og vísindalegri nálgun. Ýmist er farið í niðurbrot 

olíu í jarðvegi með örverum eða mjög menguðum jarðvegi er ekið burt á urðunarstað. Þessi atriði og 

fleiri verður hægt að kynna sér í jarðkönnunar- og mengunarrannsóknarskýrslu EFLU sem verður öllum 

aðgengileg á auglýsingartíma deiliskipulagstillögunnar. 

Benda skal á að mengaður jarðvegur kemur í raun fyrst í ljós þegar grafið verður í svörðinn. Ef komið 

verður niður á mengun fer ákveðinn ferill af stað. Jarðvegi verður mokað upp og fluttur burt á 

vörubílum, þar sem farmurinn er lokuður/þéttur, upp í Álfsnes sem er eini staðurinn sem getur tekið á 

móti menguðum jarðvegi. Einnig er hægt að setja upp aðstöðu á svæðinu og vinna jarðveginn þar. 

Jafnvel mætti nýta svona jarðveg við landmótun en þá verður að tryggja gæðakröfur. Í þessu samhengi 

er vert að rifja upp að í vor kom upp stórt mengunarmál við botn Elliðaárdals vegna mjög mengaðs 

jarðvegs sem heilbrigðisfulltrúar á skrifstofu Heilbrigðiseftirlits Reykjavíkur tók skjótt á og af festu. 

9. EFLA kemur mikið við sögu í viðskiptum borgarinnar; EFLA á mikla aðkomu að flugvallarmálinu, 
hvort sem það er vegna Hlíðarendamálinu eða varðandi þessa nýju byggð. EFLA er alltaf beggja 
vegna borðsins. 
Hvers vegna hefur EFLA verið valin til verksins en ekki óháðir aðilar? Hvað hefur borgin greitt 
EFLU mikið fyrir sína vinnu? 

SVÖR: EFLA verkfræðistofa var þátttakandi í hugmyndaleit Reykjavíkurborgar að nýrri byggð í 
Skerjafirði árið 2017 í samstarfi við ASK arkitekta og Landslag. Þessi hópur varð hlutskarpastur. 
Vinningshafar í samkeppnum og hugmyndaleitum á vegum borgarinnar eru oftar en ekki fengnir til að 
vinna áfram að frekari útfærslum og skipulagi á viðkomandi reit. Því er ekki óeðlilegt að EFLA 
verkfræðistofa hafi komið að frekari vinnu á tillögunni á bæði ramma- og deiliskipulagsstigi, sér í lagi 
rannsóknum og eins vinnu á frumdrögum vegna hönnun gatna og veitu. 

10. Hvað hefur borgin greitt EFLU, frá upphafi byggðar nálægt flugvellinum, þar með talið Háskóla 
Reykjavíkur svæðisins, Valssvæðisins og nú "nýja Skerjafjörðinn".  

 
SVÖR: Kostnaður vegna vinnu einstakra ráðgjafa liggur ekki fyrir. Endanlegur kostnaður verður 

tekinn saman að lokinni skipulagsvinnu 1. áfanga. 

11. Hefur borgin hugleitt að byrja á réttum enda? Það er að segja að ef byggja á í Vatnsmýrinni, 
að tryggja fyrst og sjá um að sú starfsemi sem þar er,  verður komið á ÖRUGGAN stað og 
starfhæf, að starfsemin heldur áfram að þjóna þegnum landsins. Þá fyrst losnar svæði sem 
borgin gæti nýtt og íbúar væru sáttari. 

 

SVÖR: Nú þegar hefur verið byggt þétt við flugvöllinn með núverandi byggð í Einarsnesi. Það 
er faglegt mat sérfræðinga Reykjavíkurborgar að vel sé hægt að skipuleggja/útfæra nýja byggð næst 
flugvellinum með gát og í samráði við hagsmunaaðila samanber skýrslur og rannsóknir EFLU sem fylgja 
deiliskipulagstillögu sem fylgigögn á auglýsingartíma. 

12. Hvenær ætlar borgin að hlusta á íbúa sína og taka til greina það sem þeir hafa að segja? 
13. Teljið þið að illa auglýstur veffundur (þegar 200 manns mega koma saman eftir Covid-19 

aðgerðir), sé rétta aðferðin að kynna og fjalla um þessi mál? Það eru margir "eldri  borgarar" 
óvanir veffundi. Þessu hafa líka sitt að segja í þessu máli. 

 

SVÖR: Almennt séð er formlegur 6 vikna auglýsingartími deiliskipulagstillagna sá vettvangur 
sem almenningur og hagsmunaaðilar geta viðrað athugasemdir og áhyggjur vegna uppbyggingar-
áætlana á vegum borgarinnar þar sem skipulagsfulltrúa er skylt samkvæmt skipulagslögum að vega og 
meta réttmæti athugasemdanna og taka afstöðu til þeirra með rökstuddum svörum. Afstaða/viðbrögð 
skipulagfulltrúa til innsendra athugasemda almennings fer lögum samkvæmt í framhaldinu á borð 
Skipulagsstofnunnar ríkisins sem rýnir niðurstöður og grípur til ráðstafanna ef þurfa þykir. 

Erfitt er finna eina rétta leið varðandi kynningar til handa almenningi, og eins rétta tímapunktinn. Það 
er mat starfsmanna Reykjavíkurborgar og þeirra sem komu að kynningarfundum vegna Nýja 
Skerjafjarðar og Elliðaárdals í vor að streymisfundur sé heppileg leið - umræðan er yfirvegaðri, fleiri 
aðilar geta tekið þátt sem ellegar ættu ekki heimagent og komið að sínum sjónarmiðum. Þá er fólki 
misvel við það gefið að standa upp fyrir framan fjölda fólks og bera upp spurningu/spurningar og svör 
verða jafnan betur ígrunduð. 

14. Ég verð að segja að öll þessi vinnubrögð borgarinnar frá upphafi "vantsmýramálsis" er mjög 
loðið og aðferðafræðin virðist vera ritsýrð. Það mun glögglega koma í ljós, á morgun, muni 
hr. Dagur velja sér spurningar til að svara. Er herrann hræddur? 

 
15. Hvað verður gert við mengaðan jarðveg og hvert verður honum ekið? Verður honum ekið í 

lokuðum bílum til að koma í veg fyrir að hann dreifist fyrir slysni um borgina? 
 

SVÖR: sjá svör við spurningu nr. 8. 

16. Af hverju er ekki hægt að opna Skerjafjörðinn í báðar áttir og beina nýja hverfinu út um 
fossvoginn? 

 

SVÖR: Fossvogsbraut var lögð til hliðar á skipulagsstigi hjá þáverandi Borgarskipulagi 
Reykjavíkurborgar á 9. áratug síðustu aldar. Fossvogsbakkar innst í voginum voru friðaðir sem 
náttúruvætti 2013. Almenn umferð einkabíla myndi spilla bæði öryggi og upplifun hjólandi og gangandi 
vegfaranda við suðurströndina, sér í lagi næst flugbrautarenda þar sem vegsnið er þröngt og ný 
Fossvogsbrú tengist landi. Einnig er hætt við að slík tenging myndi draga að sér gegnumakstursumferð, 
þ.e. umferð sem ekki á erindi í Skerjafjörðinn heldur velur að aka í gegnum hann á leið eitthvert annað. 

Skipulagsyfirvöld vilja ýta undir og skapa grundvöll fyrir vistvænar samgöngur, EFLA 
almenningssamgöngur, göngu og hjólreiðar líkt og meginmarkmið og framtíðarsýn eru skilgreind og 
sett fram í Aðalskipulagi Reykjavíkur 2010-2030. Án þessara þátta væri allt annað verkefni í höndum 
skipulagsfulltrúa og samgöngustjóra ef almenn gegnumstreymisumferð væri í kortunum. 

17. Því er verkinu skipt upp í tvo áfanga? Er það til þess að komast hjá því að setja það í 
umhverfismat? 

 

SVÖR: Alvanalegt er að áfangaskipta uppbygginu af þessari stærðargráðu, t.a.m. ef ólíkir 
verkþættir eiga mis vel við uppbyggingarsvæðið. Dæmi um uppbyggingarsvæði þar sem uppbygging er 
skipt í áfanga er Úlfarsárdalur í austurhluta borgarinnar. Reykjavíkurborg ákvað sjálf að setja 
landfyllinguna í umhverfismat til að opna á samráð við ólíka hagsmunaaðila. Það er hinsvegar ekki 
matsskylt að byggja nýtt íbúahverfi líkt og gert er í fyrsta áfanga hverfisins. 

18. Hvað verður gert við mengaðan jarðveg og hvert verður honum ekið? Verður honum ekið í 
lokuðumbílum til að koma í veg fyrir að hann dreifist fyrir slysni um borgina? 

 

SVÖR: Sjá svar við spurningu nr. 8. 

19. Úr hverju verða húsin? T.d. timbur, steypa o.s.frv. 
 

SVÖR: Húsin verða líklega að mestu staðsteypt eins og hefð er fyrir hér á landi. Efni og 
byggingaraðferðir fer eftir verktökum hverju sinni en verða þó vissulega að samræmast skilmálum 
gildandi deiliskipulags sem og gildandi byggingarreglugerð. Nýbyggingar HOOS húsnæðisfélagsins undir 
hagkvæmt húsnæði fyrir ungt fólk brydda upp á nýjungum þar sem íbúðaeigendur geta stækkað 
íbúðirnar eftir þörfum sem er nýlunda eftir erlendri fyrirmynd. 

20. Hvernig verður Einarsnesi breytt? (kemur fram í bæklingi) 
 

SVÖR: Í stuttu máli fara hjólandi sem fyrr til vesturs og gangandi vegfarandur (á eigin stíg) 
norðan við Einarsnes og gangandi sunnan við hana fá gangstétt. Íbúar Einarness að sunnanverðu fá 
eigin íbúagötu (húsagötu) sem hjólandi til austurs nota einnig. Önnur ökutæki fara um venjulega 
tvístefnugötu fyrir miðju vegsniði. 

 

21. Hvernig mà það vera að EFLA gerir umhverfismat fyrir landfyllingu í Skerjafirði og svo er EFLA 
(í teymi annara) valin með bestu hugmynd að skipulagi svæðisins? 

SVÖR: EFLA verkfræðistofa tók þátt í samkeppni við fjögur önnur fyrirtæki um að útfæra 
matskýrslu. Öll gögn málsins lágu fyrir og voru aðgengileg öllum bjóðendum. Hafa ber í huga að 
umhverfimatið snýst ekki síst um fyrirkomulag og hönnun landfyllingar og hvernig megi tryggja að 
þarna myndist náttúruleg strönd að nýju. 

22. Fram hafa komið rökstuddan athugasemdir um að meiri röskun en þegar er orðin á 
Vatnsmýrinni muni valda óbætanlegu tjóni á lífríki tjarnarinnar. Hvaða mótvægisaðgerðir 
eru mögulegar til þess að sporna við því að tjörnin og verkstæði fugla í vatnsmýrinni verði 
ekki eyðilagt? 

 

SVÖR: Skerjafjarðarbyggðin nýja verður ekki vatnafræðilega tengd Vatnsmýrinni og 
Reykjavíkurtjörn. Lega núverandi flugbrauta stýrir vatnaskilum. Grunnvatn nýju skerjafjarðar-
byggðarinnar mun streyma í suður, þ.e. í Fossvog. 

23. Hvernig verður endurhönnun á Einarsnesi háttað með tilliti til útkeyrslum af 
einkabílastæðum ígötunni? Þ.e. hvernig mun nýja planið með aukinni umferð fara með einka 
bílastæðin við húsin á Einarsnesi? 

 

SVÖR: Öll bílastæði í sjálfri götunni í dag eru á borgarlandi, en í nýrri hönnun er gert ráð fyrir 
að svæðið verði nýtt undir íbúagötu/húsagötu fyrir Einarsnes 38-74. Eigendur einkabíla sem búa í eða 
eiga erindi í ofangreind hús munu því leggja inni á einkalóð í framtíðinni. Sjá einnig svör við spurningu 
nr. 1. 

24. Með hvaða hætti hefur verið tekið tillit til athugasemda núvernadi íbúa Skerjafjarðar 
varðandi þungaflutninga á fyrsta áfanga? 

 

SVÖR: Gerð er ráð fyrir að þungaflutningar og vinnuumferð vegna framkvæmda við 1. 
deiliskipulagsáfangann munu fara suður fyrir flugbraut um framkvæmdaveg í legu nýja Einarsness og 
Nauthólsvegar. Þó þarf að nýta gamla Einarsnesið að einhverju leyti við upphaf framkvæmda. Aðkoma 
aðfanga verður að langmestu leyti úr austri. 

25. Getur borgin fært rök fyrir því hvers vegna sé ásættanlegt að EFLA sitji beggja vegna borðs 
hvaðvarðar tillögur að skipulagi svæðis og svo mat á mögulegri uppbyggingu á svæðinu þ.e. 
landfyllingu, hvernig getur borgin horft fram hjá hagsmunaárekstrum? 

SVÖR: Alrangt er að álykta að EFLA sitji beggja vegna borðs. EFLA verkfræðistofa fékk sitt 
meginhlutverk sem hluti þess teymis sem vann hugmyndaleitina 2017 eins og komið var inn á í svari 
við spurningu nr. 9. Frumdrög og forhönnun vega- og veitulagna á svæðinu ásamt rannsóknum og 
athugunum af ýmsum toga voru viðfangsefni verkfræðistofunnar enda markmið Reykjavíkurborgar að 
standa faglega og skipulega að málum. Rétt er að árétta að EFLA verfræðistofa tók þátt í samkeppni 
við fjögur önnur verfræðifyrirtæki um að vinna mat á umhverfisáhrifum, sbr. svar við spurningu nr. 21. 

26. Hvernig verður endurhönnun á Einarsnesi háttað með tilliti til útkeyrslum af 
einkabílastæðum í götunni? Þ.e. hvernig mun nýja planið með aukinni umferð fara með einka 
bílastæðin við húsin á Einarsnesi? 
 

SVÖR: sjá svör við spurningu nr. 1 og 20. 

27. Verður krafa á verktaka um dekkja þvott vörubíla og segl yfir farm. 
 

SVÖR: Lögum og reglum um verklegar framkvæmdir verður framfylgt í verkinu og í 
útboðsgögnum verður kveðið á um dekkjaþvott og viðeigandi tryggingu farms. Allt sem viðkemur 
svifryki og mengun, þá hefur Heilbrigðiseftirlit Reykjavíkur umsjón með öllum ferlum og setur kröfur 
um vökvun og dekkjaþvott samkvæmt reglugerð. Allt slíkt er metið eftir sem framkvæmdum vindur 
fram. 

28. Einungis er gert ràð fyrir bílastæði í bílageymslu fyrir um 60% íbúða og ekki leifilegt að leggja 
í götunni. 

 

SVÖR: Það verða engin hefðbundin/almenn bílastæði í götunni en komið verður fyrir 
sérstökum stæðum í götunni, sér í lagi stæði fyrir hreyfihamlaða og skammtíma sleppistæði. 

29. Verður eitthvað gert til að koma í veg fyrir að íbúar leggi bílunum sínum í gamla hverfi og fylli 
þar með allar götur? 

 

SVÖR: Ef það reynist vandamál að íbúar nýju byggðarinnar leggi bílum sínum innan núverandi 
byggðar Skerjafjarðar er gert ráð fyrir að komið verði á gjaldskyldu bílastæða með möguleika á 
íbúakortum í bæði núverandi og nýrri byggð í Skerjafirði og geta íbúar því sótt um slík kort og lagt þar 
sem leyfilegt er að leggja, eða borgað hefðbundið stöðugjald. 

30. Hvernig stendur á að það hafi ekki verið neitt samráð haft við íbúana að koma mótmælum 
til skila og athugasemdum ásamt mikilvægum spurningum sem snúa að þessu mjög svo 
umdeilda skipulagi?  

 

SVÖR: Gert hefur verið ráð fyrir nýrri íbúabyggð í Skerjafirði frá þeim tíma Aðalskipulag 
Reykjavíkur 2010 – 2030 tók gildi. Heimild fyrir uppbyggingunni liggur fyrir þar sem hún var staðfest 
með samkomulagi ríkis og borgar vegna sölu hluta af flugvallarsvæði samkvæmt samningi sem 
þáverandi fjármála- og efnahagsráðherra og Eignasjóður Reykjavíkurborgar undirrituðu í mars 2013 
(um skipulag og uppbyggingu á landi ríkisins við Skerjafjörð). Samkvæmt samningnum fær ríkið hluta 
af ágóða vegna sölu landsins og hækkar ágóðinn eftir því sem nýtingarhlutfall hverfisins nýja er hærra. 

Árið 2017 var sem fyrr segir farið í hugmyndaleit fyrir svæðið (sjá svör við spurningu nr. 9) og í kjölfarið 
var unnið rammaskipulag fyrir svæðið og í framhaldinu deiliskipulagstillaga þróuð. Nú stendur fyrir 

dyrum auglýsing á deiliskipulagstillögu fyrri áfanga uppbyggingarinnar af tveimur. Í því ferli gefst 
nágrönnum í Skerjafirði jafnt sem öðrum hagsmunaaðilum og íbúum borgarinnar færi á að koma 
athugasemdum, ábendingum og spurningum á framfæri. Deiliskipulagstillagan, þ.e. deiliskipulags-
uppdrættir og skilmálar, verður send út ásamt fylgigögnum og rannsóknum til auglýsingar í ágúst og er 
athugasemdafresturinn einn og hálfur mánuður. Á þeim tíma gefst íbúum jafnt sem hagsmunaðilum 
kostur á að senda inn athugasemdir sem teknar verða til rýni og eftir atvikum meðferðar hjá 
sérfræðingum á skrifstofum skipulagsfulltrúa og samgöngustjóra Reykjavíkurborgar (sjá einnig svör við 
spurningu nr. 13).  

31. Hvernig stendur á því að EFLA sitji beggja vegna borðs um hvað varðar tillögur að skipulagi 
svæðis og mat á mögulegri uppbyggingu á svæðinu , þ.e. landfyllingu? Hvernig getur borgin 
horft fram hjá svona augljósum hagsmunaárekstrum? 
 

SVÖR:  Sjá svör við spurningum nr. 21 og 25. 

32. Af hverju hefur ekkert samráð verið haft við íbúa Einarsnes varðandi endurhönnun á götunni 
með auknu umferðarflæði? Það segir sig sjálft að þetta mun hafa mikil áhrif á búsetu við 
götuna og mun gjörbreyta ástæðu þess að fólk kýs að búa við svo rólega götu. 

 

SVÖR: Fyrir liggja hugmyndir að endurhönnun Einarsness til að bæta aðstæður fyrir núverandi 
íbúa tötunnar og draga úr neikvæðum áhrifum aukinnar umferðar við Einarsnes. Eftir er að vinna þær 
hugmyndir áfram og því er enn tækifæri til að koma ábendingum á framfæri. Sjá að öðru leiti svar við 
spurningu nr. 1.  

33. It is proven that emissions from car exhaust fumes decrease air quality and increase health 
issues,most acutely among children. Why has the city not considered it appropriate to 
consult residents ofSkerjafjörður whose health and quality of life as well as that of their 
children will be unquestionablyadversely affected by a 7-fold increase in the number of cars 
using the neighbourhood? 

 

SVÖR: Reykjavíkurborg setur góða heilsu og vellíðan borgarbúa ofarlega í huga. Í köflunum 
Græna borgin (um skipulag vistvænna hverfa og vistvænar samgöngur) og Vistvænni samgöngur í A-
hluta Aðalskipulags Reykjavíkur 2010-2030 má lesa hvernig markmið og stefnumið hnattrænna 
sjónarmiða fléttast í smærri skala inn í almenna ákvarðanatöku, hönnun samgöngumannvirkja og gerð 
framkvæmdaáætlana svo sem hverfis- og deiliskipulags. Á þann hátt er unnt að byggja undir 
fjölbreyttari ferðamátaval einstaklinga í bæði nýja og gamla Skerjafirði m.a. í formi skilvirkari 
almenningssamgangna, gangandi og hjólandi, og þar með hæga á aukningu - jafnvel draga úr aukningu 
- einkabílaumferðar. Blönduð landnotkun byggir jafnframt undir sjálfbærni hverfisins og þar með 
borgarinnar til framtíðar. 

Ný uppbygging miðsvæðis í borgarinni líkt og í Skerjafirði er m.a. skipulögð og framkvæmd undir 
merkjum vistvænna ferðavenja sem jafnframt stuðla að minni heildarlosun gróðurhúsalofttegunda, 
öfugt við fyrri hugsunarhátt þegar ný íbúðahverfi/úthverfi voru skipulögð í jaðri borgarinnar. Rétt er 
að einhver aukning verður í umferðinni eftir núverandi Einarsnesi en nýja hverfið mun bera með sér 
talsvert minni umferð einkabíla en eldri hefðbundin íbúahverfi á höfuðborgarsvæðinu. 

34. Nú er gert ráð fyrir 1300 til 1500 íbúðum á þessu svæði, en í upphafi var gert ráð fyrir 500 til 

600 íbúðir. Hvernig stendur á þessari fjölgun?  

SVÖR: Reynt hefur verið að hámarka nýtni landsins á þessu miðlaga svæði í hjarta borgarinnar. 
Við vinnslu deiliskipulagstillögunnar hefur heimilað byggingarmagn atvinnuhúsnæðis minnkað en 
byggingarmagn íbúðarhúsnæðis aukist á móti sem kemur til með að nýtast við deiliskipulagsgerð 
annars áfanga, samanber svör við spurningu nr. 2. 

 
35. Hvernig túlkar borgin íbúalýðræði? Hingað til hafa íbúar ekki orð værir við að þeirra hagur 

skipti máli! 
 

SVÖR: Borgarfulltrúar leitast við að efla tengsl milli íbúa og stjórnsýslu undir merkjum 
kynninga, samráðs og samvinnu. Það er t.d. gert með því að halda upplýsandi kynningarfundi gegnum 
fagsvið Reykjavíkurborgar þar sem bæði sérfræðingar og pólitískt kjörnir fulltrúar taka þátt. Á slíkum 
fundum er tekið á móti málefnalegum spurningum og athugasemdum íbúa og þeim svarað. Sama 
fyrirkomulag á við þegar deiliskipulagstillögur eru sendar út í formlegt auglýsingarferli samkvæmt 
gildandi skipulagslögum. Bent er á að hjá Reykjavíkurborg er starfrækt mannréttinda og 
lýðræðisskrifstofa og ráð. https://reykjavik.is/mannrettindi sem vinnur m.a. að íbúalýðræði. 

36. Hvernig stendur á því að þetta ferli er komið svona langt? Það er enginn peningur né staður 
kominnfyrir nýjan flugvöll! 

 

SVÖR: Deiliskipulagstillagan sem er til umfjöllunar og verður lögð fram til auglýsingar í ágúst 
næstkomandi, er í samræmi við gildandi aðalskipulag sem og samning milli ríkis og borgar um 
Reykjavíkurflugvöll. Það verður engin skerðing á landi eða starfsemi flugvallarins vegna Nýja 
Skerjafjarðar. Raunar gengur deiliskipulagstillagan skemur á land Reykjavíkurflugvallar en samingar 
milli ríkis og borgar um Reykjavíkurflugvöll kveða á um. 

37. Er búið að samþykkja deiliskipulagið? 
 

SVÖR: Nei, deiliskipulagstillaga 1. áfanga ásamt skilmálum og aukagögnum (rannsóknum 
verkfræðistofunnar EFLU) verður send í lögbundið auglýsingarferli í ágúst. Að auglýsingu lokinni verður 
innsendum athugasemdum svarað og uppdrættir og skilmálar aðlagaðir ef þörf er á, samanber svör við 
spurningum nr. 4 og 25. 

38. Það er furðulegt í ljósi efnahagslegra aðstæðna vegna Covid 19 sem ekki er séð fyrir endan á 
að Reykjavíkurborg skuli hefja framkvæmdir á svæði sem er mjög umdeilt. Hver verður 
kostnaðurReykjavíkurborgar við að gera þetta erfiða byggingasvæði lóðarhæft? 

 

SVÖR: Vísað er í svör við spurningu nr. 3. 

39. Fráveitustöð fyrir nýja hverfið? 
 
SVÖR: Núverandi dælustöð VEITNA verður uppfærð til að mæta aukinni þörf vegna 

íbúafjölgunar á svæðinu. Í deiliskipulagstillögu er gert ráð fyrir byggingareit undir stækkaða stöð norður 
af núverandi dælistöðvarbyggingu. 

40. Getum við Skerfirðingar fengið uppá skrifað að bílastæði í nýja Skerjafirði séu nógu mörg 
fyrir nýja íbúa þannig að það sé hægt að fara í skaðabótamál við borgina ef það stenst ekki 
(þar sem flestir Skerfirðingar eru sammála um að þessir útreikningar eru ekki raunhæfir). 

 

SVÖR: Fjöldi bílastæða í Nýja Skerjafirði er í samræmi við stefnu, reglur og viðmið borgarinnar 
fyrir byggð af þessu tagi og á þessum stað. Hver tegund íbúða reiknast með tiltekinn fjölda bílastæða 
fyrir hverjar 100 íbúðir. Þessum atriðum eru gerð góð skil í samgöngumati fyrir hverfið sem verður 
meðal fylgigagna á auglýsingartíma deiliskipulagstillögunnar. Deiliskipulagstillagan gerir ráð fyrir 
tæplega 0,7 stæðum á hverja íbúð sem er nokkuð lægra en í aðliggjandi hverfum en á móti kemur að 
reiknað er með samnýtingu stæða á milli mismunandi notkunar, þ.e.a.s. að hluti þeirra stæða sem íbúar 
nota að nóttu til nýtist vegna atvinnustarfssemi að degi til. Sjá einnig svar við spurningu nr. 29. 

41. Hvað voru margar holur sem teknar voru við rannsókn á mengun, mengaðar og hvaða 
eiturefni voru í jarðveginum? 

 

SVÖR: Mengandi starfsemi hafði verið á skipulagssvæðinu og fyrri vitneskja um mengun 
staðfest eftir úttekt 1998 að umtalsverð olíumengun á fyrrum athafnasvæði Skeljungs við gömlu 
olíuhöfnina.  Eins liggja fyrir nokkrar eldri rannsóknir á fleiri svæðum. EFLA verkfræðistofa framkvæmdi 
jarðkönnun og mengunarrannsóknir á skipulagssvæðinu og gaf niðurstöður út í skýrslu dags. 29. janúar 
2019.   

Jarðvegssýni voru tekin úr 63 borholum og í nær öllum sýnum mældist a.m.k. eitt mengunarefni yfir 
mörkum þess að geta talist mjög gott, sbr. orðalag í skýrslu. Athygli er vakin á því að viðmiðunarmörk 
fyrir mengaðan jarðveg vantar í íslenska löggjöf og stuðst er við norsk viðmið í skýrslu EFLU.  Eftirfarandi 
mengunarefni voru mæld: Arsen, kadmíum, króm, kopar, kvikasilfur, nikkel, blý, sink, summa PCB-7, 
benso(a)pyren, PAH-26, bensen, olía >C8-C10, olía >C10-C12 og olía>C12-C35.  Hvað varðar nánari 
niðurstöður er vísað til skýrslu EFLU, Jarðkönnun og mengunarrannsóknir í Skerjafirði -Jarðkönnun og 
mengunarrannsóknir í jarðvegi Skerjafjarðar frá 2019. Sjá einnig svör við spurningu nr. 8.  

42. Er komið leifi flugmályfirvalda fyrir því að leggja veg fyrir enda flugbrautarinnar til eins og 
sagt er frá í bækling sem sendur var íbúum Skerjafjarðar? Verður ekki beðið með 
framkvæmdir þar til það leifi fæst? 

 

SVÖR: Fyrir liggja samningar milli ríkis og borgar um uppbyggingu á svæðinu. Deiliskipulag 
íbúabyggðarinnar hefur ekki áhrif á starfshæfi flugvallarins. Sjá einnig svar við spurningu 4. 

43. Fyrirséð er að þungaflutningar um Einarsnesið á framkvæmdatíma muni valda miklum 
umferðartöfum og truflunum á almenningssamgöngum. Einarsnesið er sömuleiðis 
tengibraut þeirra sem hjóla með ströndinni og aukin umferðarþungi þar stofnar 
hjólreiðafólki í hættu. Unnt væri með samkomulagi borgaryfirvalda og flugvallarins að leggja 
til bráðabirgða braut fyrir þungaflutninga innan flugvallargirðingar og láta 
framkvæmdaraðila bera kostnaðinn af því. Hefur þetta verið skoðað? Hefur borgin sýnt 
frumkvæði í viðræðum við ríkið um þetta? 

 

SVÖR: Göngu- og hjólaleiðum verður haldið opnum með öruggum og skýrum hætti allan 
framkvæmdatímann. Það gæti komið til stöku lokana vegna lagnavinnu og annars sem kallar á að rjúfa 

þarf stíg, en það verður kynnt vel, gert utan annatíma og einungis í mjög stuttan tíma. Sjá einnig svör 
við spurningu nr. 23. 

44. Hvað er áætlað að þurfi að færa mikinn jarðveg frá svæðinu í fyrsta áfanga?  
 

SVÖR: Magntölur liggja ekki fyrir á þessari stundu. 

45. Í upplýsingabæklingi er talað um að hægt verði að nota ámengaðan jarðveg á svæðinu, Hver 
eru áætluð hlutföll við fræmkvæmd fyrsta áfanga mengaður vs ómengaður jarðvegur og 
verður bruððist sértaklega við ef hlutfall mengaðs jarðvegs eykst? 

 

SVÖR: Stuðst er við norsk viðmið um hvernig megi nota/endurnýta lítt mengaðan jarðveg á 
sínum stað. Ef jarðvegur er yfir skilgreindum öryggisviðmiðum verður hann ekki notaður og fluttur í 
burtu, eða hreinsaður á staðnum ef mögulegt er. Sjá einnig svör við spurning nr. 8. 

46. Af hverju er ekki byrjað á að gera veg austur fyrir áður en framkvæmdir hefjast ? 
 

SVÖR: Verkefnaröðun innviðaframkvæmda mun haldast í hendur við skipulag hverfisins og 
gerð brúar yfir Fossvog. Sjá einnig svör við spurningu nr. 24.  

47. Hvernig stendur á því að það sé gert deiliskipulag (og þrýst á að koma því í gegn) um svæði 
sem er notað til atvinnu og þjónustu fyrir alla landsmenn og algjörlega óvíst um hvort eða 
hvenær það sé hægt að finna og fjármagna þá starfsemi annars staðar? 

 

SVÖR: Samningar milli ríkis og borgar liggja fyrir varðandi uppbyggingu á svæðinu. Skipulag 

hins nýja íbúahverfis mun ekki hafa áhrif á starfsgetu flugvallarins og öryggi hans. 

48. Er borgin búin að gleyma að svæðið er mýri og langt niður á fasta klöpp? Sé hlýnun jarðar 
staðreynd og hækkun sjávar, má búast við enn meira vatn á svæðinu. Væri ekki nær að halda 
þarna grænu svæði á því litla auða svæði sem eftir er? 

 

SVÖR: Í greinargerð deiliskipulagstillögunnar, kafla 3.6 Hækkun sjávarmáls á bls. 18, er fjallað 
um náttúruvá á lágsvæðum við ströndina í vesturhluta borgarinnar. Þar kemur fram að nauðsynlegt sé 
að taka tillit til náttúruvár við skipulag byggðar og gera ráðstafanir til að draga úr hættu.  

Við vinnslu deiliskipulagsins voru skipulagsviðmið um lágmarks land- og gólfhæðir á lágsvæðum í 
Reykjavík, sem koma fram í skýrslu Vegagerðarinnar („Lágsvæði – viðmiðunarreglur fyrir landhæð“ 
frá 2018) höfð til viðmiðunar við forhönnun gatna fyrir hverfið. 

Skipulagstillaga gerir ráð fyrir mótvægisaðgerðum til að bregðast við hækkun sjávarmáls, þar á meðal 
mótun nýrrar náttúrustrandar við landfyllingu, landmótun sem beinir regnvatni og sjó í lautir og aðrar 
regnvatnslausnir, auk þess sem settir eru lágmarks gólfkótar á byggingar.  

49. Verður hugað að öryggi barna sem búa við Einarsnes á meðan á framkvæmdum stendur? 

SVÖR: Gatan verður endurhönnuð og fegruð á þann hátt að þar verði einungis hæg umferð. 
Íbúagatan verður aðskilin frá almennri umferð og auk þess verða sér göngu- og hjólastígar utan við 
akbraut bílaumferðar, sjá einnig svör við spurningum nr. 23 og 24. 

50. Considering the absolute change in the circumstances of Reykjavík as a city since the 
feasibility study for this project was conducted, relating to the Covid pandemic and 
considering the obvious fragility if the tourism industry, are there any plans for a re-
assessment of the need for an entirely new neighbourhood and, if not, why not? 

 

SVÖR: Stjórnendur Reykjavíkurborgar halda áfram að fela embættismönnum borgarinnar að 
vinna áfram að borgarskipulagi gegnum deiliskipulagsáætlanir, m.a. í formi nýrra íbúahverfa svo borgin 
geti brugðist við fólksfjölgun í nánustu framtíð, jafnvel þótt almenningur upplifi tímabundið erfiða tíma. 
Áformin um Skerjafjörð eru sem slík óháð ferðaþjónustunni og munu ganga lengra eins og til stóð. 
Ríkisstjórnin og Reykjavíkurborg brugðust við á þann hátt að greiða eftir fremsta megni fyrir 
uppbyggingaráætlunum og veita fjármagni í opinbera verk- og skipulagsáætlanir, ekki síst til að 
viðhalda og tryggja atvinnu og velmegun 

51. Gerir borgarstjórnin sér grein fyrir að hún er ekki lengur að vinna fyrir sína fulltrúa sem hana 
kusu? 

52. Það að þetta ferli er komið svona langt, sýnir bara frekju og ruddaskap borgarinnar, þar sem 
hvergi er tekið tillit til íbúa né þjónustustarfsemi við alla landsbúa. Hvernig getið þið látið 
þetta yfir okkur ganga? Skammist þið ykkur ekki fyrir neitt? 

53. Nú eiga grunnskólakrakkar að fara að taka strætó í skólann. Til að gera það þurfa þau bæði 
að fara yfir Einarsnes og Suðurgötu (svo ekki sé talað um Hagatorg). Með þessum 
framkvæmdum þyngist umferð um þær götur enn meir. Hvernig verður brugðist við því? 

SVÖR: Eitt af því fyrsta sem verður byggt í Nýja Skerjafirði er nýr grunnskóli fyri hverfið Gamla 
og Nýja Skerjafjörð. Börnin í Skerjafirði munu því sækja skóla innan hverfisins þegar uppbygging 1. 
áfanga skólans kemst á skrið. Í fullbyggðum Skerjafirði verður umferð á Suðurgötu og á Einarsnesi 
svipuð og í Skeiðarvogi við Vogaskóla eða á Nesvegi, þannig að ef börn þurfa að þvera þær götur til að 
komast í skóla eða strætó þá verður það tryggt með traustum og góðum þverunum og gangbrautum, 
auk þess sem leyfilegum ökuhraða verður stillt í hóf.  

54. Hvaða rök eru fyrir því að neita að hlusta á 70 þúsund Íslendinga sem mótmæltu að 
flugvöllurinn færi úr Vatnsmýrinni og vilja hafa hann í óbreyttri mynd áfram . Finst 
borgarstjóra og borgaryfirvöldum réttlætanlegt að hundsa eina stærstu undirskriftarsöfnun 
Íslandssögunnar. Allar skoðanakannanir hafa sýnt að yfir 70 % Reykvíkinga vilja hafa 
flugvöllinn áfram í Vatnsmýrinni. Er réttlætanlegt að örfáir borgarfulltrúar og 
stjórnmálamenn hafi vald yfir þjóðinn í þessu máli? 

SVÖR: Sjá svör við spurningu nr. 4. 

55. Landfyllingar, dýralíf og mengaður jarðvegur. 

SVÖR: sjá svör við spurningu nr. 21. 

56. Ætti framtíð flugvallarins ekki að vera í höndum landsmanna og ef svo er hvað þarf margar 
undirskriftir til þess að borgin dragi þetta til baka? 

SVÖR: Deiliskipulagstillaga Nýja Skerjafjarðar hefur ekki áhrif á starfsöryggi flugvallarins. 

57. Hefur verið gerð rannsókn á áhrifum landfyllingar á sjáfarlífríki Skerjafjaraðar? Ef það hefur 
verið gert hvar er sú rannsókn og hver vann hana? 

SVÖR: Mat á umhverfisáhrifum stendur yfir vegna væntanlegrar landfyllingar sem verður hluti 
af 2. áfanga íbúahverfisins. Áhrif landfyllingar verða neikvæð þar sem núverandi fjara fer undir 
landfyllinguna en gert er ráð fyrir að náttúran í formi sjávarfalla móti nýja náttúrulega fjöru með 
tímanum. Samhliða umhverfismatinu er verið að rannsaka fuglalíf og fjöru og útfæra bæði landfyllingu 
og sjávargarða á þann hátt að endurheimta megi náttúrulegar leirur með tilheyrandi fugla- og sjávarlífi. 

Ráðgjafa- og verkfræðistofan Vatnaskil hefur umsjón með rannsókninni. Vatnaskil veitir mjög sérhæfða 
ráðgjöf á sviðum auðlinda- og umhverfismála enda vinna á stofunni nokkrir af helstu sérfræðingum 
landsins í straumfræði, vatnafræði og umhverfislíkanagerð. Sjá einnig svör við spurningum nr. 21 og 
25. 

58. Lokar göngu og hjólastígur fyrir enda flugbrautarinnar til þess að hægt sé að leggja veg fyrir 
þungaflutninga (jarðvegsflutninga) á meðan á framkvæmdum stendur? Ef ekki hvernig 
verður öryggi hjólandi og gangandi vegfarenda tryggt? 

SVÖR: Í greinargerð deiliskipulagstillögunnar er tekið fram að óheimilt sé að loka göngustígnum á 
meðan framkvæmdir standa yfir: „Á framkvæmdatíma skal tryggja öruggt aðgengi gangandi og hjólandi 
notenda um svæðið“ (bls. 34). Komi til lokunar verður það einungis heimilað í mjög stuttan tíma og þá 
einungis til þess þá að flýta fyrir gerð framkvæmdarvegar suður fyrir Reykjavíkurflugvöll. Sjá einnig svör 
við spurningu nr. 43. 

59. Eitt af því sem borið var á borð fyrir íbúa á svæðinu var að unnt væri að leysa vandamál vegna 
þungaflutninga með sjóflutningum. Hefur þetta verið skoðað ? 

SVÖR: þegar ljóst verður hvaðan efni verður sótt í landfyllinguna verður skoðað með hvaða 
hætti best verður að flytja efnið svo ró íbúa Gamla Skerjafjarðar verði sem minnst raskað. Sérfræðingar 
á skrifstofu framkvæmda og viðhalds á umhverfis- og skipulagssviði munu m.a. skoða fýsileika á 
efnistöku úr námu í sjó og þá flytja efnið að landi sjóleiðina. 

60. Hver er áætlaður kostnaður við að losa mengaðann jarðveg, í fyrstalagi fyrsta áfanga og öðru 
lagi öðrum áfanga?  

SVÖR: Ekki liggur fyrir kostnaðaráætlun um losun á menguðum jarðvegi þar sem endanlegt 
umfang liggur ekki fyrir. Sú vinna hefst eftir að nýtt deiliskipulag hefur verið samþykkt. Sjá nánari svör 
við spurningu nr. 8. 

61. Nú er hámarks hraði á Einarsnesi 50 KM. Á og við götuna er m.a. hjólastígur og börn að bíða 
eftir skólabíl, hvernig ætlar borgin að leysa þessa áhættuþætti á framkvæmdatíma?  

SVÖR: Á meðan vinnslu deiliskipulagstillögunnar fór fram hafa verið unnin frumdrög á hönnun 
vegna endurbyggingar Einarsness. Þar var horft til öryggissjónarmiða, svo sem lækka hámarkshraða 
um leið og gatan verður endurmótuð og fegruð. Sjá einnig svör við spurningum nr. 1, 20, 23, 49 og 53. 

62. Ef allur flutningur á að fara fram um Einarsnesið fyrstu 2 árin með miklum óþægindum fyrir 
íbúa, gerir Reykjavíkurborg ráð fyrir að fella niður fasteignagjöld eða veita umtalsverðan 
afslátt meðan þetta umsátursástand varir.  

SVÖR: Ekki er gert ráð fyrir umsátursástandi á framkvæmdartíma sem kallar á niðurfellingu 
fasteignagjalda. Stefnt er að því að leggja framkvæmdarveg suður fyrir norður/suður flugbraut strax 
við upphaf framkvæmda. Ef undirbúningsvinna gengur að óskum gæti framkvæmdavegur opnað 2021 



 

Reykjavíkurborg 
Umhverfis- og skipulagssvið 

 

   Borgartún 12 – 14 / 105 Reykjavík / Sími 411-1111 / 
www.reykjavik.is 

Blaðsíða | 16 

eða 2022. Unnið verður áfram að nákvæmari tímalínu framkvæmdaþátta í kjölfar samþykkis á 
deiliskipulagstillögunnar. 

63. Hvernig væri að borgin mundi virða sína eigin ákvörðun um íbúalýðræði, og fara að HLUSTA 
á íbúana?  

SVÖR: Skipulagsvinnan er í samræmi við Aðalskipulag Reykjavíkur 2010-2030 og stefnu um 
þéttingu byggðar. Öllum mun gefst kostur á að viðra sínar skoðanir og koma með hugmyndir með 
formlegum hætti í auglýsingarferli deiliskipulagstillögunnar. Sjá svör við spurningu nr. 35. 

64. Hvað verður um hjólandi vegfarendur sem hjóla um Einarsnes? Verður bætt við sér-
hljóðarein? 

SVÖR: Einarsnes fær hjólareinar beggja vegna, auk þess verður hjólarein/hjólaleið fyrir miðju 
hverfisins og við ströndina (á landfyllingu). Sjá einnig svar við spurningu nr. 20. 

65. Through what channels can citizens lodge complaints that will stop this unauthorised attack 
on the health and well-being of residents of Skerjafjörður and their children? 

SVÖR: Kynningarfundurinn 3. júní var hluti af lengra ferli deiliskipulagsgerðarinnar og var 
haldinn áður en deiliskipulag fyrsta áfanga var sent til skipulags- og samgönguráðs til samþykktar í 
formlegt auglýsingarferli. Á meðan formlegu auglýsingarferli deiliskipulags 1. áfanga stendur yfir 
verður tekið formlega á móti athugasemdum og þeim svarað líkt og kveðið er á um samkvæmt gildandi 
skipulagslögum. Reiknað er með að formlegt auglýsingarferli deiliskipulagstillögunnar hefjist í 
ágústmánuði. Sjá einnig svör við spurningum nr. 13 og 35. 

66. Er komið raunhæft mat á umferðaþunga á framkvæmdartíma og hvernig það verður leyst 
þ.e. eitthvað raunhæfar en það sem kom fram í glansbæklingnum sem við fengum sendan? 

SVÖR: Vísað er í svör við spurningu nr. 62. 

67. Margoft hefur verið bent á það af flugtæknisérfræðingum að verði þrengt að flugvellinum 
muni það hafa áhrif á vinda og flugskilyrði sem kemur niður á nýtingarhlutfalli. Hvaða rök hefur 
Dagur B. Eggertsson borgarstjóri til að fullyrða það að nýtingarhlutfallið muni ekki minka við þessa 
byggð og hafa óháðir erlendir sérfærðingar lagt mat á nothæfisstuðul Reykjavíkurflugvallar ? 

SVÖR:  Sjá svar við spurningu nr. 4. 

68. Hvaða íþróttafélag mun sinna þessu hverfi? KR líkt og sinnir Skerjafirði núna eða Valur sem 
er hinu megin við flugvöllinn? 

SVÖR: Ákvörðun sem snýr að því hvaða íþróttafélag verður fyrir valinu sem hverfisfélag er 
almennt ekki viðfangsefni skipulagshöfunda og er því ekki ávarpað beint í skilmálum 
deiliskipulagstillögu nýrrar íbúabyggðar Nýja Skerjafjarðar. Ekki er gert ráð fyrir sérstakri aðstöðu undir 
íþróttafélag í Nýja Skerjafirði út yfir hefðbundna íþróttaaðstöðu nýs grunnskóla í hverfinu. Tíminn 
verður að leiða í ljós hvort Skerjafjörðurinn verður eiginlegt Valshverfi eða hvort Valur deili 
Skerjafirðinum og íbúum hans með KR sem er nú ríkjandi íþróttafélag meðal barna og unglinga í litla- 
og stóra Skerjafirði. 

Rétt er að taka fram að vegalengd hjólandi og gangandi iðkenda er svipuð hvort heldur Meistaravelli 
eða Hlíðarenda eftir strandleiðinni (mælt frá miðju Skeljanesi). Einnig er rétt að minna á að börnum og 
unglingum í Skerjafirði er frjálst að leita til annara íþróttafélaga en hverfisfélags og fá til þess óskerta 
íþróttastyrki frá Reykjavíkurborg, t.a.m. Frístundakortið. 

69. Flugvöllurinn er ekki á leið burt, þannig það er enginn tilgangur að sýna eitthvað skipulag 
sem verður aldrei, svo má ekki byggja meir i Vatnsmýrinni , það eyðileggur vatnsforðabúr 
Tjarnarinnar. 

SVÖR: Sjá svör við spurningu nr. 22. 

70. Mig langar að vita hvort það standi til að færa dælustöðina lengra til vesturs eins og ég sá á 
yfirlitsmynd í kynningunni fyrr í dag? VIð sem búum í gamla Skerjó keyptum okkar lóðir með því 
útsýni sem er í dag og okkur þætti það miður ef að nú ætti að byggja nýja dælustöð nær okkur með 
tilheyrandi sjónmengun. Það er allt annað mál ef stöðin yfði færð í austurátt (eða áfram á sama stað) 
og því fjær okkur því þeir sem koma til með að flytja í nýja hverfið eru þá að kaupa sínar eignir með 
með því fyrirkomulagi sem þá ríkir. 

SVÖR: Ekki stendur til að stækka núverandi dælistöð í vesturátt, sjá svör við spurningu nr. 39. 

71. Sem íbúi við Einarsnes upplifi ótta um skert lífsgæði vegna verulega aukinnar umferðar í 
tengslum við uppbyggingu í Skerjafirði. Bæði vegna aukinnar slysahættu, hávaða frá umferð og 
aukinnar mengunar og svifriks. Hvaða mótvægisaðgerðir hafa verið fyrirhugaðar til þess að minnka 
þennan skaða? 

Nú er nóg svæði til norðurs og auðvelt væri að hliðra Einarsnesi norðar nær flugbrautum til þess að 
draga úr ónæði fyrir íbúa Einarsness. Einnig mætti draga úr umferðarhraða niður í 30 km. 
Umferðarþungi er sagður verða um 7000 bílar á dag eða svipað og um Nesveg! Vísa til skýrslu VSÓ 
ráðgjafar frá 2014 "Umferðaröryggisáætlun Seltjarnarnes" þar fær Nesvegur eftirfarandi dóm 
"Öryggi gangandi vegfarenda við Nesveginn er mjög ábótavant. Mikið af börnum gengur meðfram 
Nesveginum á leið sinni í skólann. Umferðarhraði er alltof mikill og svo eru gangstígar sunnan megin 
við Nesveginn alltof nálægt sjálfri götunni." Er þetta framtíðarsýn yfirvalda í Reykavík til handa íbúa 
við Einarsnes eða hvað? 

SVÖR: Sjá svör við spurningum nr. 1, 20 og 32. 

72. Heil og sæl 

Ég sat fundinn um daginn sem var streymt og við fylgdumst með arkitektum og verkfræðingum segja 
frá gæluverkefninu sínu.  

Þeir bentu á að um Skeiðarvog og Nesveg fara í kringum 7000 bílar á sólarhring. Ég segi að það er 
ekki hægt að bera saman þessar götur við Einarsnes. Íbúar í Skerjafirði eru um 700 talsins og hafa 
aðeins eina leið til og frá heimili. Það á ekki við um nein önnur hverfi borgarinnar nema e.t.v. 
Bryggjuhverfið þar sem búa 1.100 manns. Ég sæi borgaryfirvöld í anda samþykkja 7000 bíla umferð 
inn og út úr því hverfi. 

Vinsamlegast takið til skoðunar gild rök í þessu máli. 

SVÖR: Það er rétt að íbúar Einarsness hafa aðeins eina leið að velja út úr hverfinu. Fjöldi ferða 
akandi er hinsvegar það lágur að auðveldlega er hægt að bæta akandi umferð á stofnleiðina með 
uppfærðum vegbótum og nýta þar með innviðiðna betur. 

Eins og kemur fram í svari við spurningu nr. 1 þá er Einarsnes fremur róleg umferðargata. 
Umferðarlíkan sýnir að meðalferðatími í dag úr hverfinu er um ein og hálf mínúta og að það mælist 
vart breyting á þeirri tölu eftir að uppbyggingu líkur. Ólíklegt er að neyðarumferð verði fyrir truflun af 
umferð á Einarsnesi og sé Einarsnes af einhverri ástæðu lokað þá nýtist ný akstursleið fyrir 
almenningssamgöngur til austurs í átt að Háskólanum í Reykjavík fyrir neyðarumferð. 

73. Getur þú sagt mér hvort að það hafi verið almennilegar rætt að gera göng undir flugbrautina 
til austurs og tengja frekar bílaumferð í þá áttina?   

Það myndi losa okkur við auka umferð í Vesturbænum enda á fólk úr nýja hverfinu lítið erindi 
þangað. 

Verslun og þjónusta í nýja hverfinu hefur meiri möguleika á því að vera lífvænleg ef hún færist hún 
nær HR og borgarlínan myndi nýtast hverfinu mun betur. 

Það væri gott að ræða þetta í íbúaráðinu á næstu fundum en gagnlegt að vita fyrst hvaða snúning 
þetta hefur fengið í USK. 

SVÖR: Nei, það hefur ekki verið rætt af neinni alvöru. Fossvogsbraut í jarðgöngum var tekin út 
af aðalskipulagi Reykjavíkurborgar 2018 og uppbygging við Hlíðarfót tengd við nýjan Borgarlínuás. Ný 
jarðgöng undir flugbraut Reykjavíkurflugvallar myndi kollvarpa áformum um innleiðingu Borgarlínu hjá 
Háskólanum í Reykjavík og Hlíðarfæti. Sjá einnig svar við spurningu 16. 

Ekki er hægt að álykta að umferð aukist í Vesturbænum vestan Suðurgötu með tilkomu nýrrar 
íbúabyggðar austan við Gamla Skerjafjörð. Þéttleiki fullbyggðs hverfis (beggja áfanga) verður það 
mesta sem þekkist í borginni eða um 80 íbúðir á hektara. Þá á eftir að telja með íbúa í Gamla Skerjafirði 
sem eiga styttri spöl en ella í verslunarkjarnann. Ekki er því nein þörf á að leita út fyrir hverfið með 
viðskiptavini. Að sama skapi er ekki hægt að sjá að íbúar nýja hverfisins leiti meira en aðrir inn í 
Vesturbæinn. 

74. Góðan dag.  

Vinsamlega komið eftirfarandi spurningum á framfæri  

Umferð um Einarsnes:  

Upplýsingar um umferðamál eru mjög takmarkaðar.  

Á upplýsingasíðu stendur "Vöruflutningar fara fyrst um sinn eftir Einarsnesi til vesturs en stefnt er 

að því að opna nýjan framkvæmdarveg suður fyrir Reykjavíkurflugvöll þar sem mun meginþorri 

umferðar vegna framkvæmda við nýtt hverfi mun fara um."  

- Hvað er meginþorri umferðar? - 20 %, fyrstu mánuðir, ár eða einhver umferð allan 

framkvæmdatímann?  

- Hvernig verður komið í veg fyrir hækkað magn svifryks af völdum þeirra þungaflutninga sem fara 

um Einarsnes? 

- Hver verður hámarks hraði þeirra ökutækja?  

- Stendur til að lækka umferðarhraða í Einarsnesi? 

- Verður hjólastígur áfram á götunni ? Hvernig á að tryggja öryggi hjólreiðafólks meðal 

þungaflutninga og strætó?  

- Hvernig fer með skólaakstur barna í Melaskóla? Á að leggja niður skólabílinn og auka umferðina 

um götuna á sama tíma?   

- Afhverju á Einarsnes að vera botnlangi þegar byggingu líkur? Er réttlætanlegt að auka umferð um 

Vesturbæinn með þeirri mengun og útblæstri gróðurhúsalofttegunda sem fylgir aukinni umferð í 

stað þess að hleypa fólki beint frá hverfinu um Öskjuhlíð? Er búið að reikna út aukningu svifryks sem 

verður vegna þess að bílar þurfa að keyra fleiri kílómetra inn og út úr hverfinu en þyrfti ef 

gegnumstreymi væri leyft?  

Varðandi skipulagið:  

 

Tilkynningar hafa borist frá flugmönnum um aukna ókyrrð í flugtaki og lendingu eftir að hverfið reis 

í nágrenni við Valsvöllinn. Er búið að reikna hvaða áhrif byggingarnar hafa á hliðarvind á þeim 

brautum flugvallarins sem verða í notkun áfram? Ef ekki, stendur slíkt til?  

 

Hvar er grunnskólinn á skipulaginu? Í fréttum frá 2017 var búið að færa skólann úr fyrsta fasa í þriðja 

fasa á landfyllinguna. Ef svo er, hver er þá þjónustan í nærumhverfi fyrsta fasa? 

 

Hvernig standa mál með umhverfismat landfyllingar, verður brú yfir Fossvog gerð ef landfylling 

stenst ekki umhverfismat?  

SVÖR: Eins og komið hefur fram verður reynt eftir megni að takmarka alla þungaumferð um 
núverandi Einarsnes á meðan framkvæmdum stendur. Ekki er hægt að reikna út sérstaka prósentutölu 
á þessari stundu, sjá svör við spurningu nr. 59. Í svari við spurningu nr. 27 er komið inn á verklag 
samkvæmt lögum og reglum um dekkjaþvott. Ábendingu um lækkaðan hámarkshraða um Einarsness 
á framkvæmdartíma vegna öryggisástæðna verður komið til samgöngustjóra sem tekur afstöðu til 
málsins. 

Í samgöngumati sem verkfræðistofan EFLA vann fyrir Reykjavíkurborg er gert ráð fyrir að allar götur á 
skipulagssvæðinu verði með leyfilegan hámarkshraða 30 km/klst. og lægri en svo í vistgötum. Einarsnes 
mun þjóna sem safngata fyrir svæðið og er hönnuð með tilliti til 40 km/klst., en verður einnig með 
hámarkshraða 30 km/klst. Samgöngumatið verður á meðal fylgigagna deiliskipulagstillögunnar sem fer 
brátt út til almennings í auglýsinga- og athugasemdaferli. 

Í svari við spurningu nr. 32 er tekið fram að gert sé ráð fyrir endurhönnun á núverandi Einarsnesi, m.a. 
til að tryggja öryggi hjólreiðafólks. 

Skólaakstur barna í Melaskóla verður með sama sniði og áður þangað til nýr leik- og grunnskóli hins 
nýja hverfis verður tilbúinn. Rétt er að beina athugasemdum við útfærslu skólaaksturs til 
samgöngustjóra ef rask af völdum uppbyggingar hins nýja hverfis ógnar öryggi skólabarna. 

Í svari við spurningu nr. 1 er fjallað nokkuð ítarlega um aukna umferð um Einarsnes samfara 
uppbyggingu hverfisins nýja. Í svörum við spurningum nr. 72 og 73 er einnig útskýrt hvers vegna 
almennri umferð verður ekki beint suður fyrir norð/suður flugbraut. 

Svifryksútreikningar eða hermun á þeim í tengslum við vegslit voru ekki framkvæmdir samfara 
samgöngumati. Rétt er að minna á að eitt af heildarmarkmiðum vegna þéttingu byggðar er að minnka 
heildarútblástur gróðurhúsaloftegunda sem einkabíllinn framkallar og byggja undir sjálfbærari 
samgöngur líkt og nýja legu Borgarlínu rétt austan við nýja hverfið. 

Við gerð deiliskipulagstillögunnar hafa sérfræðingar á skrifstofu skipulagsfulltrúa unnið náið með 
sérfræðingum ISAVA vegna vindafarslegra þátta nýrrar byggðar næst flugvellinum. Reykjavíkurborg 
bað verkfræðistofuna EFLU um að vinna skýrslu um vindgreiningu eftir að ISAVA gerði athugasemdir 
við þetta atriði samfara nýrri byggð. Skýrslan verður á meðal þeirra gagna sem lögð verða fram í 
auglýsinarferli deiliskipulagstillögunnar. ISAVIA hefur einnig látið vinna eigin vindgreiningu og er 
niðurstöðu að vænta fljótlega. Niðurstöður beggja rannsókna verða bornar saman. 

Gert er ráð fyrir grunnskólanum nýja innan fyrsta áfanga. Skólalóðin var hinsvegar færð nær ströndinni 
en gert var ráð fyrir í upprunalegum tillögum rammaskipulags. Þjónustukjarninn er eftir sem áður á 
sama stað í fyrsta áfanga. 

Tillaga að matsáætlun vegna landfyllingar í Nýja Skerjafirði hefur verið send til Skipulagsstofnunnar til 
umfjöllunar. Endanlegrar niðurstöðu er að vænta vorið 2021. Uppbygging fyrsta áfanga hverfisins er 
óháð umhverfisáhrifum vegna landfyllingar. Standist landfylling ekki umhverfismat mun það eingöngu 
hafa áhrif á framkvæmd seinni áfanga hverfisins. Framkvæmd Fossvogsbrúar er óháð umhverfismati 
landfyllingarinnar. 

75. Hvernig verður komið í veg fyrir að fólk spari sér að kaupa aðgang að bílastæðahúsi og leggi 
bara í götur "stóra Skerjó" eins og flestir í miðbænum virðast gera? 

 

SVÖR: Samgöngustjóri horfir til þess í svona byggð og aðliggjandi byggð megi koma á 
gjaldskyldum bílastæðum þar sem þörf krefur í aðliggjandi götum til að koma í veg fyrir að fólk spari 
sér að kaupa aðgang að bílastæðahúsi. Þá myndu íbúar fá íbúakort og geta lagt án þess að greiða fyrir 
en aðrir þurfta að greiða fyrir að leggja í götunni. Á þann hátt mætti stýrt því að umferð flæði ekki yfir 
í aðliggjandi götur. 

 

76. Eru til hljóðvistarútreikningar fyrir gamla hverfið - og breytingar á hjóðvist með aukinni 
umferð um Einarsnes? 

SVÖR: í skýrslu verkfræðistofunnar EFLU um hljóðvist eru birtir útreikningar á umferðarhávaða 
og flughávaða á skipulagsreitnum. Umferðarforsendur taka mið af fyrirhugaðri uppbyggingu. Eldri hluti 
skerjafjarðarbyggðarinnar var ekki inni í þeim útreikningum.  

 

77. 400 bílastæði fyrir 1300 íbúðir, ef það dugar ekki er þá til eitthvað plan B? 

 

SVÖR: Nei, það verða settir skipulagsskilmálar um fjölda bílastæða í samræmi við kröfur 
borgarinnar og ef bílastæðin duga ekki til þá er í raun of veru ekki plan B með að fjölga þeim með 
neinum hætti. það verða mjög góðar almenningssamgöngur. Þetta hverfi verður mjög vel tengd með 
almenningssamgöngum, og núverandi hverfi fær mikla möguleika á stórbættum 
almenningssamgöngum þegar komin verður brú yfir Fossvog og vegur fyrri almenningssamgöngur 
suður fyrir flugbrautarenda. Í öðrum áfanga hverfisins er gert ráð fyrir öðru bílastæðahúsi. 

 

78. Ef gangandi og hjólandi eru aðskildir frá akandi, er það ekki til þess að auka hraða bíla? 

 

SVÖR: Vegsniði núverandi Einarsness verður breytt frá núverandi horfi. Mest um vert er að 
leiðir akandi, gangandi og hjólandi vegfarenda verður skilið að og Einarsnesið verður því öruggara 
yfirferðar. Ef nýtt vegsnið Einarsness leiðir til aukins hraða ökumanna eftir götunni verður því mætt 
með mótvægisaðgerðum af hendi samgöngustjóra Reykjavíkurborgar. Bent er á svör við spurningum 
nr. 1, 20, 23, 49 og 53. 

 

 
 
f.h umhverfis- og skipulagssviðs og skipulagsfulltrúa  /Ingvar Jón Bates Gíslason 


